Монгол Улсын Их Хурлын 2009 оны ээлжит бус чуулганы Төрийн байгуулалтын байнгын хорооны 3 дугаар сарын 10-ны өдөр /Мягмар гараг/-ийн хуралдаан 14 цаг 45 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. Үүнд:


Чөлөөтэй: С.Ламбаа, С.Оюун, Р.Раш, Ч.Сайханбилэг

Өвчтэй: Ц.Батбаяр

Тасалсан: Н.Алтанхуяг, Э.Бат-Үүл, Г.Баярсайхан, Д.Энхбат
Нэг.Төрийн албаны тухай хуульд нэмэлт, өөрчлөлт оруулах тухай /анхны хэлэлцүүлэг/
Хэлэлцэж буй асуудалтай холбогдуулан УИХ-ын Тамгын газрын зөвлөх Э.Түвшинжаргал, Төрийн байгуулалтын байнгын хорооны зөвлөх О.Тунгалаг, референт С.Нямцогт нар байлцав.

Хуулийн төслийн хоёр дахь хэлэлцүүлэгтэй холбогдуулан УИХ-ын гишүүдээс асуулт, санал гараагүй болно.

Ө.Энхтүвшин:-УИХ-ын гишүүн Су.Батболдын гаргасан Төрийн албаны тухай хуулийн 30-р зүйлийн 30.2-ын 2 дахь хэсгийн “төрийн албан хаагчид” гэсний дараа “ажилласан хугацаа харгалзан” гэж оруулах саналыг дэмжиж байгаа гишүүд гараа өргөнө үү.

Уг саналтай холбогдуулан УИХ-ын гишүүн Д.Дондог санал хэлэв.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Төрийн албаны тухай хуульд нэмэлт, өөрчлөлт оруулах тухай хуулийг анхны хэлэлцүүлгээр нь батлуулах горимын саналыг дэмжиж байгаа гишүүд гараа өргөнө үү.

Зөвшөөрсөн 
12

Татгалзсан

0

Бүгд 


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов. 
Хоёр.Үндсэн хуулийн цэцийн 2009 оны 03 дугаар сарын 04-ний өдрийн 1 дүгээр дүгнэлт /Төрийн албаны тухай болон Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай/

Хэлэлцэж буй асуудалтай холбогдуулан Үндсэн хуулийн цэцийн дарга Ж.Бямбадорж, УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт С.Нямцогт нар байлцав.

Уг асуудлын талаархи танилцуулгыг Үндсэн хуулийн цэцийн дарга Ж.Бямбадорж танилцуулав.

Танилцуулгатай холбогдуулан УИХ-ын гишүүн Д.Очирбат, Н.Энхболд нарын асуусан асуултад Үндсэн хуулийн цэцийн дарга Ж.Бямбадорж хариулт өгч, тайлбар хийв.

Ө.Энхтүвшин:-Үндсэн хуулийн цэцийн 2009 оны 01-р дүгнэлтийг дэмжих нь зүйтэй гэж үзэж байгаа гишүүд гараа өргөнө үү.

Зөвшөөрсөн

11

Татгалзсан

1


Бүгд


12

Гишүүдийн олонхийн саналаар дэмжигдлээ.

Үндсэн хуулийн цэцийн 2009 оны 01 дүгээр дүгнэлтийг хүлээн зөвшөөрөх тухай УИХ-ын тогтоолын төслийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1


Бүгд


12

Гишүүдийн олонхийн саналаар дэмжигдлээ.

Төрийн албаны тухай хуульд өөрчлөлт оруулах тухай хуулийн төслийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1


Бүгд


12

Гишүүдийн олонхийн саналаар дэмжигдлээ.

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1


Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Батсуурь УИХ-ын чуулганы нэгдсэн хуралдаанд танилцуулахаар тогтов. 
Хуралдаан 15 цаг 10 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2009 ОНЫ ЭЭЛЖИТ БУС ЧУУЛГАНЫ ТӨРИЙН 

БАЙГУУЛАЛТЫН БАЙНГЫН ХОРООНЫ 3 ДУГААР 

САРЫН 10-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Төрийн байгуулалтын байнгын хорооныхоо гишүүдийн амрыг эрье. Хурлаа нээе. Ирц бүрдсэн байна.

Өнөөдөр хоёр асуудал хэлэлцүүлэхээр санал оруулж байна. 1.Төрийн албаны тухай хуульд нэмэлт, өөрчлөлт оруулах тухай, анхны хэлэлцүүлэг
2.Үндсэн хуулийн цэцийн 2009 оны 03 дугаар сарын 4-ний өдрийн 1-р дүгнэлт. Төрийн албаны тухай болон Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай ийм асуудал байгаа.

Ингээд хэлэлцэх асуудлын талаар өөр санал байна уу? алга байна. За тэгвэл хэлэлцэх асуудлаа баталъя. За баталлаа.

Ингээд 1-р асуудлаа хэлэлцэж эхлэе. Энэ бол Төрийн албаны тухай хуульд нэмэлт, өөрчлөлт оруулах тухай байгаа. Энийг та бүхэн сайн санаж байгаа байх. Үүнээс өмнө болсон Байнгын хорооны хурлаар за тэгээд нэгдсэн хурлаар бол хэлэлцэх эсэхийг шийдэх үед ярьж байсан. Энэ бол Төрийн албаны тухай хуулийн 1-р зүйлд, Төрийн албаны тухай хуулийн 30-р зүйлийн 30-ын 2 дахь хэсгийн төрийн жинхэнэ албан хаагчид 36 гэсний дараа 36 хүртэл гэж, 38-ын 2-ын төрийн албаны гэсний өмнө улс орныг хамарсан санхүү, эдийн засгийн хямралыг даван туулах онцгой арга хэмжээ авахаас бусад тохиолдол гэж тус тус нэмсүгэй гэсэн байгаа.

Энэ бол та бүхэн сайн санаж байгаа байх. Энэ бол төрийн жинхэнэ албан хаагчид 36 сарын цалинтай тэнцэх хэмжээний гэж байсны өмнө 36 хүртэлх гэж ингэж өөрчлөх, нөгөөх нь бол нөгөө цалин хасахтай холбоотой байх тийм ээ. Улс орныг хамарсан санхүү, эдийн засгийн хямралыг даван туулах онцгой арга хэмжээ авахаас бусад тохиолдолд болохгүй гэсэн агуулга байгаа билүү? Тиймээ. Ийм байдлаар тус тус нэмье гэсэн ийм хуулийн төсөл байгаа юм.

Энэ асуудалтай холбогдуулж асуух гишүүд байна уу? алга байна. Санал хэлэх гишүүд байна уу? Батболд гишүүн байна.

Су.Батболд:-Энэ манайх хэлэлцэх болоогүй байхад нь хэлэлцчихсэн байна лээ. Төрийн албаны тухай хуулийн 30-р зүйлийн 32 дахь хэсгийн төрийн албан хаагчид гэснийх нь дараа ажилласан хугацааг харгалзан гэж байгаа. Би зарчмын зөрүүтэй саналаа танд өгчихье. 

Ө.Энхтүвшин:-Ийм санал байгаа. Тэр бол явж байсан тийм ээ? Ингээд өөр санал хэлэх гишүүн байгаа юу? Алга байна. Саналаа таслая. Ингээд шууд санал хураалтаа хийе. Санал хураалт бичгээр ирүүлсэн байх учиртай. Су.Батболд гишүүн саналаа хэллээ.

Төрийн албаны тухай хуулийн 30-р зүйлийн 30.2-ын 2 дахь хэсгийн “төрийн албан хаагчид” гэсний дараа “ажилласан хугацаа харгалзан” гэж оруулах гэсэн зүйлийг нэмье гэсэн ийм санал байгаа. Энэ саналыг дэмжиж байгаа гишүүд.

Д.Дондог:-Энэ саналтай холбогдуулаад би нэг юм хэлье.

Ө.Энхтүвшин:-Дондог гишүүн
Д.Дондог:-Төрийн жинхэнэ албанд ажилласан хугацаа гэж авахгүй бол болохгүй юм шиг байна лээ. Зүгээр хугацаа гэчихээр зэрэг мөн ялгаа байхгүй 2, 3 жилийн өмнө орж ирсэн хүн, өмнө нь өөр газар ажиллачихсан хүн, бас л нөгөө ажилласан хугацаа нь яах аргагүй 36-даа ороод явчих учраас төрийн жинхэнэ албанд ажилласан хугацааг гэж. Төрийн жинхэнэ албанд ажилласан гэж.

Ө.Энхтүвшин:-Тэгвэл нэгтгэж хураах юмуу, тус тусдаа энүүгээр эхлээд хураах уу? Батболд гишүүн.

Су.Батболд:-Энэ 36 гэж байсан юм. Жишээлбэл, нэг төрийн албан хаагч тэтгэвэрт гарлаа гэхэд энэ чинь 9 сая төгрөг орчим, 250-иар бодох юм бол 9 сая төгрөгний тэтгэмж авахаар байгаа байхгүй юу. Уг нь бид нар ноднин хавар батлахдаа бид нар хүртэл гэж явж байх гэнэ, хүртэл гэдгийг нь авахыг баталчихсан юм байна лээ. Тэгээд Засгийн газрын зүгээс хүртэл гэдгийг яая гээд санаачлаад оруулаад ирсэн юм, хүртэл болгоё гээд. Гэхдээ энийг нь бид нар тодотгоод төрийн албанд ажилласан хугацааг нь харгалзаад, дараа нь энэний дагуу Төрийн албаны зөвлөлөөс ч юмуу журам гаргах байх, Засгийн газраас журам гаргах ёстой. 

Төрийн жинхэнэ албанд гэчихээр бас хэцүү байгаа юм. Аль ч талаа бодсон. Төрийн жинхэнэ албанд ер нь төрийн алба хоорондоо нэлээн их шилждэг л дээ, тусгай албанаас, үйлчилгээний албанаас нэлээн шилждэг л дээ. Бид нар ч гэсэн улс төрд байж байгаад бид нар шилжээд төрийн захиргааны албанд байж байгаад тэтгэвэрт гарах тохиолдол зөндөө гарна шүү дээ, улс төрчдийн хувьд. Тийм тохиолдолд бид нар жишээлбэл, тэртээ тэргүй адилхан л төрийн албанд насаараа зүтгэчихээд жинхэнэ албан гэдэг дээр хязгаарлагдаад, жишээлбэл, насныхаа эцэст очоод 2 жил ажиллахад та жинхэнэ албанд ажиллаагүй байна, та 1 сарын тэтгэмж авна гэдэг юмтай тулгарч болохоор байгаа байхгүй юу.

Тийм учраас энийг нь ажилласан хугацаа гэж оруулаад Засгийн газар журам дээрээ юу гэж оруулах нь вэ, тэрнийг нь харгалзахгүй бол бид нар яаж ингэж…
Ө.Энхтүвшин:-За Батболд гишүүний саналаар санал хураалт явуулъя. Энэ бол 30-ын 2 дахь хэсэгт “төрийн албан хаагчид” гэсний дараагаар “төрийн албанд ажилласан хугацааг харгалзан” гэдэг энэ саналаар санал хураалтыг явуулъя. Энэ саналыг дэмжиж байгаа гишүүд гараа өргөнө үү.  11-ээс 11.

Ингээд энэ хуулийнхаа төслийг дэмжье гэсэн, анхны хэлэлцүүлэг хийхийг дэмжиж байгаа гишүүд гараа өргөнө үү. 11-ээс 11. Баярлалаа.

Одоо хоёрдахь асуудал. Үндсэн хуулийн цэцийн 2009 оны 3-р сарын 4-ний өдрийн 1-р дүгнэлтийн талаар Үндсэн хуулийн цэцийн дарга Бямбадорж танилцуулга хийнэ.

Ж.Бямбадорж:-Гишүүдэд дүгнэлт тарсан учраас би энийг эхнээс нь аваад 10-аад хуудас юм унших шаардлагагүй гэж үзэж байна. 

Монгол Улсын Үндсэн хуулийн цэцийн дүгнэлт 2009 оны 03-р сарын 4. Номер 1. Улаанбаатар хот.

Төрийн албаны тухай, Монгол Улсын Засаг захиргаа, нутаг дэвсгэрийн нэгж түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай. 

Үндсэн хуулийн цэцийн хуралдааны танхим. 14.00 цаг.

Үндэслэлийн хэсгийг уншиж протоколд тусгах ёстой. Дунд суудлын  хуралдаан дүгнэлт гаргасан. Үндэслэлийг нь эхлээд уншъя. 

1.Монгол Улсын Үндсэн  хуулийн 60-р зүйлийн 2 дахь хэсэгт аймаг, нийслэл, сум, дүүрэг, баг, хорооны Засаг даргад нэр дэвшүүлэх, томилох журмыг нэг адил зарчмаар хуульчилсан байна. 

2.Баг, хорооны Засаг даргыг улс төрийн албан тушаалын ангилалаас хасч, төрийн захиргааны албан тушаалын ангилалд оруулан төрийн албаны шалгалт өгч тэнцсэн иргэнийг баг, хорооны Засаг даргад нэр дэвшүүлж томилуулах санал оруулахаар хуульчилсан. Төрийн албаны тухай хуулийн 7-р зүйлийн 7.1.12 дахь заалт, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн заалт нь Монгол Улсын Үндсэн хуулийн 60-р зүйлийн 2 дахь хэсэгт заасан тухайн иргэдийн нийтийн хурлын баг, хорооны Засаг даргыг томилуулахаар нэр дэвшүүлэх, харьяалах сум, дүүргийн Засаг даргын баг, хорооны Засаг даргыг томилох бүрэн эрхийг явцууруулан хязгаарлаж, эдгээр бүрэн эрхэд төрийн албаны төв байгууллага хөндлөнгөөс оролцох боломжийг бүрдүүлсэн байна гэж үзэх үндэслэлтэй байна.

2.Төрийн албаны тухай хуулийн 7-р зүйлийн 7.1.12-ын баг, хорооны Засаг дарга гэсэн заалт, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн 60-р зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг, хорооны Засаг даргыг харьяалах сум, дүүргийн Засаг дарга тус тус 4 жилийн хугацаагаар томилно. 62-р зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг зөрчсөн гэх үндэслэлтэй байна.

3.Төрийн албаны тухай хуулийн 7-р зүйлийн 7.1.12 дахь заалт Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсэг нь Монгол Улсын Үндсэн хуулийн 16-р зүйлийн 9 дэх заалт, 57-р зүйлийн 1, 2, 59-р зүйлийн 1, 2, 60-р зүйлийн 1 дэх хэсгийн заалтыг зөрчсөн гэх үндэслэл тогтоогдохгүй байна.

Монгол Улсын Үндсэн хуулийн 66-р зүйлийн 2. Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32-р зүйлийг удирдлага болгон Монгол Улсын нэрийн өмнөөс дүгнэлт гаргах нь.

1.Төрийн албаны тухай хуулийн 7-р зүйлийн 7.1.12-ын баг, хорооны Засаг дарга гэсэн заалт, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн 60-р зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг хорооны Засаг даргыг харьяалах сум, дүүргийн Засаг дарга тус тус 4 жилийн хугацаагаар томилно. 62-р зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг тус тус зөрчсөн байна.

2.Төрийн албаны тухай хуулийн 7-р зүйлийн 7.1.12-ын баг, хорооны Засаг дарга гэсэн заалтыг Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн төрийн албаны шалгалт өгч тэнцсэн иргэнийг гэснийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32-р зүйлийн 4 дэх хэсгийн заалтыг үндэслэн 2009 оны 3-р сарын 4-ний өдрөөс эхлэн түдгэлзүүлсүгэй гэсэн ийм дүгнэлт гарсан. 

Дээрх хэлсэн үндэслэл дээр гарсан Үндсэн хуулийн холбогдох заалтыг зөрчөөгүй байна гэсэн дүгнэлтийг гаргасан байгаа. 

Ө.Энхтүвшин:-Бямбадорж даргад баярлалаа. Одоо асуулт тавих гишүүн байна уу? Очирбат гишүүн.

Д.Очирбат:-Нэг асуулт асууя. Явцууруулан хязгаарлаж гэж байгаа шүү дээ. Дүгнэлтэндээ. Тэрнийг аль утгаар нь ойлгож байгаа вэ? сум, дүүргийн Засаг даргын, баг, хорооны Засаг даргыг гэж ойлгож байна уу?

Ж.Бямбадорж:-Ийм байгаа шүү дээ. Аль алиныг нь гэж ойлгож байгаа. Нэр дэвшүүлэх иргэдийн эрхийг хязгаарласан байгаагаас явцууруулна гэдэг чинь багасгана гэсэн үг шүү дээ. Төрийн албаны шалгалт өгнө гэдэг чинь төрийн албаны зөвлөл тэнд оролцож байна гэсэн үг, тэр дээд шатны байгууллага гэдэг нь. Тийм байдлаар оролцож, ингэснээрээ чөлөөт нэр дэвшүүлэх эрхийг нь хязгаарласан байна гэж байгаа юм. 

Мөн багийн, хорооны Засаг даргыг чинь дээр нь сум, дүүргийн Засаг дарга томилж байгаа шүү дээ. Тэр томилолтын эрх мэдлийг бас багасгаж байна гэсэн үг. Хязгаарлаж байна гэсэн үг ингэснээрээ. 

Д.Очирбат:-Би бол аймаг, нийслэл, сум, дүүрэг гэж хуулийн дагуу Засаг дарга нар эрхтэй байгаа шүү дээ. Тэрнийг бас ялгаж салгачихлаа гэж бодсон юм.

Ж.Бямбадорж:-Ялгаж салгаагүй, бүр тэрнийг үндэслэлийн 1-р хэсэгт хэлж байгаа шүү дээ. Үндэслэлийн 1-р хэсэгт томилох журмыг нэг адил зарчмаар хуульчилсан байна гэж орж ирсэн байгаа. Ерөөсөө энэ Засаг захиргаа, нутаг дэвсгэрийн нэгжийн хэсэг байгаа шүү дээ. Үндсэн  хуулийн тэр хэсэг. Ялгаатай хэсгийг нь Үндсэн хуулинд ялгаатай хийгээд өгчихсөн байгаа байхгүй юу. Аймаг, нийслэл, сум, дүүрэг бол засаг захиргаа, нутаг дэвсгэрийн нэгж мөн гээд. Тэр ялгаатай. Баг бол засаг захиргааны нэгж мөн гээд. Аймаг, нийслэл, сум, дүүрэг бол иргэдийн төлөөлөгчдийн хуралтай гээд. Баг бол нийтийн хуралтай гээд ингээд ялгах юмнуудыг нь ялгаад өгчихсөн. Ялгахгүй юмыг нэг заалтаар хийчихсэн л сууж байгаа байхгүй юу.

Өөрөөр хэлбэл 60-ын 2-р заалт чинь бол ерөөсөө л нэг зарчмаар адилхан байх юмаа гээд ингээд. Тэгтэл чинь нөгөө хоёрыг нь адилхан үлдээгээд баг, хорооныхыг өөрчилчихөж байна гэдэг чинь тэгээд л зарчим өөрчлөгдөж байна гэсэн үг. Үндсэн хуулийн концепц зөрчигдөж байна гэсэн үг.

Ө.Энхтүвшин:-Энхболд гишүүн
Н.Энхболд:-Баг, хорооны Засаг даргад нэр дэвшүүлж, томилуулахдаа зөвхөн нэг хүн дэвшүүлж, нэг хүн томилуулна гэсэн утга тэр хуулинд ойлгогдох уу нэгдүгээрт?

Хоёрдугаарт, хэрвээ баг, хорооны иргэд нь цуглаад 2-3 хүний нэр дэвшүүлээд тэрнээс нь шалгалт, Төрийн албаны зөвлөл тэндээс нь сонгоод оруулбал Үндсэн хуулийн үзэл баримтлалтай зөрчилдөх үү?

Гуравдугаарт, ингэсэн байна л даа, энэ баг, хорооны Засаг даргад орон нутгаасаа өөрсдөө туршлагатай, нэр хүндтэй хүмүүсээ томилуулж, дэвшүүлж ирсэн нь нутгийн өөрөө удирдлагыг хэрэгжүүлэхэд чухал алхам болж байсан гэж дүгнэсэн байна. Яг амьдрал дээр бас янз бүрийн л юм гардаг шүү дээ, хөдөө. Ах, дүү хамаатан саднаараа жалга довоороо нийлж байгаад багийн даргыгаа сонгодог барьдаг гээд энэ маань харин ч тэр өөрөө удирдах ёсыг бэхжүүлэх тал дээр саад болоод байгаа ийм заалт биш юм байгаа гэж гишүүд их олон удаа ярьдаг юм. Энэний үндсэн дээр л хуульд ийм юу орсон гэж бодоод байгаа шүү дээ. Энд бас ямар яриа хөөрөө болсон юм бол. Цэц энэ асуудлыг ярих үед?

Ж.Бямбадорж:-Эхний асуулт бол цэцэд маргаан хянан шийдвэрлэх үйл ажиллагааны үед яригдаагүй асуудал байна. Мэдээжийн хэрэг нэг л хүнийг томилох байх л даа, нэг л хүнийг нэр дэвшүүлээд тэр хүнийг томилох, томилохгүй нь бусад заалтаараа буцаагаад бариад ингээд явдаг тэр л зарчмаараа явагдах байх.

Ер нь нэр дэвшүүлээд 2, 3 хүн нэр дэвшүүлээд тэндээс нь шалгалт авах уу гэдэг асуудлыг ер нь адилхан л ойлголт шүү дээ. Яагаад гэхээр нэг л хүнийг нэр дэвшүүлнэ, тэр нь чөлөөтэй байна, тэрнийг нь Засаг дарга томилох, томилохгүй нь бас л хуулиараа өөртөө олгогдсон эрхтэй, буцаах эрхтэй тэрүүгээрээ л явна гэж үзэж байгаа.

Гуравдахь асуултын хувьд, бид Үндсэн хуулийн заалтыг л авч үзэх болохоос биш Үндсэн  хуулийн заалтад өнөөдрийн хуулийн заалт хэрэгжиж байна уу, үгүй юу гэдгийг авч үзэх болохоос практикт байгаа зовлон жаргалыг бид шүүдэг газар шүү дээ, энэ бол УИХ-ын л эрх мэдлийн асуудал. Гэхдээ Үндсэн хуулиндаа нийцүүлээд хийх л асуудал шүү дээ. Би ч гэсэн бас энэ зовлон жаргалыг мэдэж л байсан. Болдог процессуудыг Их Хурлын гишүүд шиг мэддэггүй юмаа гэхэд хагас хугас гадарлана л даа. Гэхдээ л Үндсэн хуулийн заалтыг барихаас өөр арга байхгүй гэдэг тэр л дүгнэлтийг гаргасан.

Ө.Энхтүвшин:-Ингээд санал хэлэх гишүүд алга байна. Ингээд саналаа таслая. Одоо санал хураалт явуулъя. 

Үндсэн хуулийн цэцийн 2009 оны 01-р дүгнэлтийг дэмжих нь зүйтэй гэж үзэж байгаа гишүүд саналаа өгнө үү. 12-оос 11. Сүхбаатар гишүүн татгалзаж байгаа юм байна. Татгалзаж байгаа гишүүн 1.

Ингээд олонхийн саналаар хүлээж авлаа. Тийм учраас ийм тогтоолын төсөл байна.

Монгол Улсын Их Хурлаас тогтоох нь: 1.Төрийн албаны тухай хуулийн 7-р зүйлийн 7.1.12-ын “баг, хорооны Засаг дарга” гэсэн заалт, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн “төрийн албаны шалгалт өгч тэнцсэн иргэнийг” гэсэн нь Монгол Улсын Үндсэн хуулийн 60-р зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг, хорооны Засаг даргыг харьяалах сум, дүүргийн Засаг дарга тус тус 4 жилийн хугацаагаар томилно, 62-р зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг тус тус зөрчсөн байна гэсэн Үндсэн хуулийн цэцийн 2009 оны 03-р сарын 4-ний өдрийн 01 дүгээр дүгнэлтийг хүлээн зөвшөөрсүгэй гэсэн ийм тогтоолын төслийг танилцуулж байна.

Энэ төслийг дэмжиж байгаа гишүүд саналаа өгье. Санал хураалт явуулж байна. 12-оос 11. 

Дараа нь энэнтэй дагалдаж гарах Төрийн албаны тухай хуульд өөрчлөлт оруулах тухай хуулийн төсөл байна. 1-р зүйл. Төрийн албаны тухай хуулийн 6-р зүйлийн 6.1.12-ыг “бүх шатны Засаг дарга болон аймаг, нийслэл, сум, дүүргийн Засагдаргын орлогч” гэж өөрчлөн найруулсугай.

2. Төрийн албаны тухай хуулийн 7-р зүйлийн 7.1.12 дахь заалтыг хүчингүй болсонд тооцсугай.

3-р зүйл. Энэ хуулийг батлагдсан өдрөөс нь буюу 2009 оны .. дугаар сарын..-ний өдрөөс эхлэн дагаж мөрдөнө гээд ингээд өдөр сарыг нь тавиагүй байгаа. Ийм хуулийн төсөл байгаа. Энэ төслийг дэмжиж байгаа гишүүд гараа өргөнө үү.  12-оос 11. Олонхи нь дэмжлээ.

Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай
1-р зүйл. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26-р зүйлийн 26.2 дахь хэсгийн “Төрийн албаны шалгалт өгч тэнцсэн иргэнийг” гэснийг хассугай.

2-р зүйл. Энэ хуулийг батлагдсан өдрөөс нь буюу 2009 оны .. дугаар сарын..-ний өдрөөс эхлэн дагаж мөрдөнө гэсэн ийм хуулийн төсөл байгаа. Энэ хуулийн төслийг дэмжиж байгаа гишүүд гараа өргөнө үү.  12-оос 11. Олонхи нь дэмжлээ.

Ингээд энэ асуудлыг Батсуурь гишүүн танилцуулна.

Би бас нэг зүйлийг та бүхэнд учирлаад, түрүүчийн 1-р асуудлаар анхны хэлэлцүүлгээр нь баталъя гэсэн ийм санал хураалтыг явуулахаа би мартжээ. Түрүүний 1-р асуудлын тухайд. Анхны хэлэлцүүлгээр нь.

Н.Энхболд:-Одоо байгаа хуулин дотор чинь 38.2 дээр төрийн албаны зардлыг бууруулах арга хэмжээн дээр төсвийн санхүүжүүлэлтийг хорогдуулах нь төрөөс олгож байгаа төрийн албан хаагчдад олгох төлбөрийг түр буюу бүрмөсөн зогсоох тэдний цалин хөлс, нөхөх төлбөр, тусламж, тэтгэвэр, тэтгэмжийн хэмжээг бууруулах үндэслэл болохгүй гээд заачихсан нэг заалт байгаа л даа. Саяны бид нарын хураагаад явсан юм чинь тайлбарлахдаа чухам яах юм, улс орныг хамарсан санхүү, эдийн засгийн хямралын үед бол энэ хууль энэ 38.2 гэдэг заалт үйлчлэхгүй байх нь гэж ойлгож хураасан гэж бодоод байна шүү дээ. Тийм ээ. Энийг протоколд юмуу, ямар нэг газарт яахгүй бол сүүлд нь энэ хоёр заалт хоорондоо зөрчилдлөө гээд асуудал гарах вий дээ гэдгийг бас гишүүд маань дотроо бодох  хэрэгтэй.

Энэ юугаар бол бид нар сүүлийн үед нэлээн хэдэн асуудлуудыг арай л өөр онцгой байдлаар хэлэлцээд байгаа л даа. Хямралтай холбогдолтой үед. Тайлбарлах асуудал гарвал энийгээ бас барихдаа Байнгын хорооны зүгээс тайлбарлах хэрэг гарах болов уу гэж анхааралдаа авахыг хүсч байна. 

Ө.Энхтүвшин:-За энийг протоколд юмуу, дүгнэлтэн дээрээ тэмдэглэх үү? Тэрнийгээ ярьж байгаад болъё. Ингээд анхны  хэлэлцүүлгээр нь баталъя гэж үзэж байгаа гишүүд гараа өргөнө үү. 1-р асуудлаар шүү. 

Та бүхнийг орж ирэхээс өмнө ярьчихсан юм. 36 сарын цалинтай тэнцэх хэмжээний гэж байсныг төрийн албанд ажилласан хугацааг нь харгалзан 36 хүртэл сарын цалинтай тэнцэх хэмжээний гэдгээр өөрчлөе гэсэн 2009 оны төсвийн тодотголтой холбоотойгоор явагдсан ийм санал хураалт байгаа юм. За энийг анхны хэлэлцүүлгээр батлуулах. 12-оос 12. 

Энэ асуудлыг Очирбат гишүүн чуулганд оруулахаар болов. Ингээд өнөөдөр Төрийн байгуулалтын байнгын хорооны хурлаар хэлэлцэх асуудал дуусч байна. Баярлалаа гишүүдэд.

Соронзон хальснаас буулгасан:

Хуралдааны тэмдэглэл хөтлөгч

